
OZALI KOSALA NINI AWA?

 Natondi yo, Ndeko Neville. Ndenge nalobaki, na ntongo,
ezalaka ntango nyonsomalamu, koya na ndako naNkolo.

2 Nazalaki na likanisi ya kobenga elenge moko ya mwasi awa,
na mpokwa oyo, mpo na koyemba loyembo moko nayokaki ye
koyemba na ndako na ngai, mokolo moko. Nabanzi tozali naino
na ntango mpo na yango, soki azali koyoka soni mingi te. Elenge
mwasi Jefferies, omoni boni mpo na yango, mwa loyembo oyo
oyembaki kuna? Ntango nakómaki, nayokaki bazalaki koyemba
loyembo yango, pe nasepelaki na yango mingi mpenza. Nakanisi
nazali kotungisa yo mpenza te, ndenge nasengi na yo koyemba
yango lisusu. Tangela Ngai Nkombo Na Ye, to elokomoko ndenge
wana. Ezali yango? Nakosepela koyoka yango lisusu. Nayebi ete
bino nyonso bokosepela na yango.
3 [Maloba mazangi na bande. Ndeko mwasi Jefferies ayembi
Tangela Ngai Lisusu Nkombo Na Ye—N.D.E.]
4 Oh, nalingaka yango mingi! Nalingaka Nkombo na Ye.
Boyebi eloko nini etindi ngai kokanisa yango, kosala ete elenge
mwasi oyo áyemba yango? Azali moninga ya kelasi ya mwana
na ngai ya mwasi, Rebekah. Pe ntango nazongaki, mokolo moko
na ntongo, nazalaki kosala eloko moko na ndako, pe nayokaki
loyembo yango. Pe namilobelaki: “Ee, nakosenga ye koyemba
yango na losambo mokolo moko.”
5 Na nzela, namemaki bana na kelasi, pe nasololaki na ye
mpo na loyembo yango. Pe alobaki: “Nalamukaki…” Ntango
mosusu nakokoka kozongela maloba na ye te. Kasi alobaki:
“Nalamukaki na butú moko, to, nazalaki na mbeto, pe nazalaki
kokanisa loyembo yango, pe napambolamakimingimpenza!”
6 Ee, namilobelaki: “Ezali likambo ya kokamwa, mpo na
elenge nwasi ya boye koloba ete apambolamaki na Molimo
Mosantu, koleka mingi na engumba oyo, na mboka oyo.”
Tosengeli kozala na bilenge basi ya boyemingi koleka. Ya solo.
7 Elenge mwasi mosusu, oyo auti koyemba awa, kala mingi te.
Nayebi nkombo na ye te, kasi nasepeli na koyemba ya bana mike
yango, bilenge bana basi. Boyebi, etámboli na biso ezali ndakisa
mpo na bamosusu? Ezali mpenza bongo.
8 Ezali na lisolo moko ya kala eleki mibu mingi, na mboka
Angleterre, ezalaki na moto moko kuna. Azuaki likanisi ya
kokende komelamasanga elongo na baninga na eleko yaNowéle,
bobele na lisangana na bango. Pe akendeki kozala elongo
na bazalani na ye, bazalaki kopesana makabo, pe bazalaki
kolobana kati na bango: “Sikawa, John, melá naino mwa oyo.”
Mwa kópo awa pemwa kópo kuna, pe alángwakimpenza.

9 Ntango ya kozonga na ndako na ye, neige ekwéyaki, ba-
centimètre pene na zomi na mitano. Pe—pe mwana na ye ya
mobali, azalaki kolanda ye. Akokaki komema ye te; alángwaki
mpenza. Azalaki kozonga na ndako na ye, pe ntango abalukaki,
amonaki mwana na ye komipoto na neige. Pe alobaki: “Mwana
na ngai, mpo na nini ozali komipoto na neige?”
10 Alobaki: “Papa, nazali komeka kolanda matámbé na yo.”
Amemaki mwana yango na maboko, pe alobaki: “Nzambe,
kobandámokolo ya lelo, nakomela lisusumasanga te.”
11 Moto moko akolanda matámbé na yo. Tótámbola na nzela
oyo ya sémba, kolongwa na mbotama kino na Ekulusu. Yango
ndematámbé; tósala ete bálanda nzela yango.
12 Sikawa, nayebi ete mpokwa ya lelo ezali mpokwa ya elambo.
Boye nakozua bobele ntango moke ya kosolola na bino kati
na Liloba. Pe na—nalingaka koloba na ntina na Ye, mpo Azali
mpenza solo mpo na ngai.
13 Mokolo moko nazalaki kotánga likambo moko, ntango
nakanisi lisusu bana basi oyo. Esalemaki na Wésti. Ezalaki butu
moko ya lokito makasi, ná ekúmbaki, pe mopepe ya makasi. Pe
bato mosusu bazalaki na liyangani ya mabondeli. Bongo moto
oyo azalaki kokamba liyangani ya mabondeli yango azalaki
elenge mwasi moko ya kitoko. Ayebaki na ye te likámá ekokaki
kokómela ye, mpo azalaki kofanda na mwamopanzí, na ngámbo
ya engumba moko ya moke. Pe na momesano, bato bazalaka
mingi na balabála na ngonga wana ya butu. Ntango liyangani
ya mabondeli esilaki, bazalaki koyembela Nkolo, pe mitema na
bango ezalaki na esengo. Pe nabanzi, bango nyonso, bazalaki
komiyoka mwamoke lokola Ndeko Beeler amiyokaki kala mingi
te, ntango azalaki kotatola. Bazalaki mpenza na esengo, kino
bakokaki kokanga esengo yango te, pe basengelaki kotika yango
komonisama na lolengemoko tomosusu. Sima na koloba “amen”
ya suka, bango nyonso bamilengelaki mpo na kozonga na ba-
ndako na bango.
14 Pe elenge mwasi yango, azuaki kazáka na ye, asémbolaki
kingo na yango, akangaki yango na liboso, pe abandaki kokende
na balabála. Pe amonaki ete, malili ya butú esalaki ete bato
nyonso bazalaki pembeni ya móto na bandako na bango. Pe
amonaki ete azalaki ye moko na balabála. Pe emonanaki lokola
likámá moko elingaki kokómela ye.
15 Boyebi, nazali na esengo mingi koyeba ete Molimo Mosantu
akébisaka biso na makambo oyo ezali koya; mpo tókíma
makámá yango.
16 Pe likanisi ya kobánga ezaláki na ye ata moke te. Pe
abandaki bobele koyemba loyembo oyo ya kala: Te, Ozali Yo
Moko Te. Pe wana azalaki kokátisa engumba, emonanaki lokola
moto moko te akotungisa ye, kasi na mbala moko, kobanga
monene wana eyélaki ye lisusu. Ntango atálaki, mobali moko na

elongi ya nsómo mpenza atelemaki pembeni na ye, pe azalaki
mpenza kotala ye, asémbolaki maboko na ye boye, pe abandaki
koyela ye.
17 Nzela ya kokíma ezalaki te. Pe ezali lisolo ya solo. Bongo,
akokaki kokíma te; alingaki kokanga ye. Likambo ya kosala
ezalaki bobele moko. Akokaki kogánga te. Mopepe ezalaki
kopepa makasi mpenza, na lolenge ya kotómbola nzoto na ye na
balabála. Moto moko te akokaki koyoka ye koganga. Pe neige
ezalaki kozipa miso.
18 Eloko ya kosala ezalaki bobele moko: ezalaki kobondela.
Bongo, na nse ya mongongo na ye, abandaki kobondela Nzambe.
Pe alobaki, ayebaki ata moke te esika yango eutaki, kasi, na
mbalamoko, mbwamoko yamonenempenza atelemaki pembeni
na ekuke. Atelemisaki nkunza na ye, pe ayaki mpembeni na ye,
pe akendeki na ngámbo oyo moto yango azalaki, pe abandaki
konguluma na nkanza nyonso, wana azalaki koleka pembeni na
moto yango. Pe bobele ntango moto yango akobaki kokende,
mbwa yango abalukaki pe azongaki, kofanda na ekuke.
19 Nzambe abatelaka baoyo ya Ye. Nzambe, ntango mosusu,
asalaka na nzela ya mbwa to ya nyama, to na lolenge mosusu,
mpo na kotalisa Nkembo na Ye pe kobatelama na Ye. Nazali
mpenza na esengo ya koyeba Ye na kolimbisama ya masumu na
ngai, pe na elikya ete masumu na ngai ezali na nse ya Makila,
wana nayámbolaka yango na Yemokolo namokolo.
20 Na Liteya ya ntongo ya lelo, ekokaki komonana lokola
nazalaki motema móto-móto to nalobaki mwa makasi, kasi
ezalaki mpenza lokola liteya ya—ya liyangani ya lobiko na nzoto
te. Kasi ntango molai nabiki na yango, nayebi ete, Ndeko Tony,
soki moto asali lolenge amiyoki kokambama kosala likambo,
Nzambe atalaka makambo oyo etikali, na lolenge esengeli
mpenza. Ezali mbala ya liboso makambo masalema ndenge
wana, awa. Na momesano tokabolaka bakálati ya mabondeli,
pe totélemisaka bato. Kasi Molimo Mosantu akambáki ngai
kotuna bapaya boni bazalaki na eyanganelo, mpo na kosala
yango nyonso mbala moko. Na sima, Ayebisaki bango ba-mposa
na bango. Pe ba…pe Atatolaki kobikisama na bango pe bongo
na bongo. Ezali mpo na kotalisa ete: “Botosi eleki mbeka, pe
koyoka na bokebi…eleki mafuta ya ba-mpate.”
21 Bongo, na mpokwa ya lelo, naponi Likomi moko ya moke
awa mpo na kolobela yango mwa moke. Pe liboso na biso kosala
yango, tógúmbamitó na bisomwamokempo na kobondela.
22 Nkolo, Ozali Nzambe, libela na libela. Totondi pe tosanzoli
Yo mpo na libaku malamu oyo tozui, ya koya liboso na Yo, na
nzela ya libondeli. Toyebi yango, liboso, ete elaka epesamélá
biso, ete: “Soki bosengi eloko moko na Nkombo na Ngai,
Nakosala yango.” Pe tozali na elikya ete Okokokisa bosenga
na biso.

23 Pe makambo mingi esili kosalema, na mpokwa ya lelo, kino
tomiyoki ete soki tokoki bobele kosukisa liyangani pe kozonga
na ba-ndako, tokoki koloba: “Kozala awa ezalaki malamu.”
Koyoka ba-nzembo ya Siona, oyo eyembami na liyangani!
Koyoka ndenge bato bazali kotómbola mingóngó na bango na
libondeli, na komaniola pe na ba-nzembo! Ndenge Likomi elobi:
‘Na esengo na motema, koyemba ba-nzembo yaMolimo.’ Koyoka
bilenge bana basi oyo! Na eleko ya molili oyo tozali kobika na
yango, ndenge elobamaki na mpokwa ya lelo na nzela ya Ndeko
na biso Beeler, pe koyoka bango koyemba ba-nzembo ya Siona!
KoyokamalobaNdeko Beeler alobeli Yo, ndenge asepelaki na Yo,
pe makambo Osalaki, pe lolenge Okómisaki ye ebósono, mpo na
ásosola nini alingaki kosala kozanga loboko wana sikawa. Ezali
mpo na kotalisa ete tobatelamaka na ngolu pe na nguya naYo.
24 Tika ete tózala na bokebi, na mpokwa ya lelo, Nkolo.
Mpamba te, nandimi ete ekómi ntango ya kotála misala na biso,
ntango ya komitala, mpo toyebi te ntango nini suka ya ntango ya
komitala ekokóma. Ntango ekoki kokómamosika koleka ndenge
tokanisi. Na bongo, tótala malamu ba-nzela na biso, na mpokwa
oyo, pe makanisi na biso.
25 Tobondeli ete Ólobela biso na ntango moke kati na Liloba
na Yo, na sima, pámbólá biso na ntango ya elámbo oyo ekolanda.
Wana tokolia biteni ebúkáná ya lípa kascher, ná vínyo, oyo ezali
kotalisa nzoto na Yo ebúkáná pe Makila masopanaki, mpo na
bolimbisi ya masumu na biso.
26 Mokengeli na biso molingami, azalaki komiyoka malamu te,
na mpokwa oyo. Kasi, na masolo na biso na telefóne, atiaki
likambo yango na etumbelo. Nandimi mpenza ete Okoyamba
yango, Nkolo. Pe nabondeli lisusu mpo na ye, mpo tolingi ye pe
tosengeli na ye. Tobondeli mpo na ye ná libota na ye, pe mabota
nyonso oyo ezali awa, mpo na bosenga nyonso oyo elobami na
mpokwa oyo, ná oyo elobami te.
27 Pámbola biso lisusu koleka na mayangani. Mpo tosengi
yango na Nkombo na Yesu, Mwana na Yo. Amen.
28 Nalingi kotánga eteni moke ya Makomi awa, ezuami na
Mikonzi ya Liboso 19, kobanda namolongo ya 9.

Akómaki wana na lidusú, pe afandaki wana; pe, tala,
liloba na YAWE eyaki epai na ye, pe…elobaki na ye,
Ozali kosala nini awa, Eliya?
Pe alobaki, Nazalaki na mpiko, to na zúwa mpo na

YAWE Nzambe na bibelé: pe mpo bana na ye ya Yisalaele
batiki kondimana na yo, babúki bitumbelo na yo, pe
babomi basakoli na yo na mopanga; pe ngai, bobele ngai
moko, natikali; pe bazali koluka bomoi na ngai, mpo
bálongola yango…
Pe alobaki, Kende kotelema likolo na ngomba liboso

na YAWE. Pe, tala, YAWE alekaki, pe mopepe makasi ya

ekumbaki ebandaki pe epasolaki ngomba, pe ebukaki
mabanga liboso na YAWE; kasi YAWE azalaki kati na
mopepe yango te: pe sima na mopepe, koningana na
mabelé; kasi YAWE azalaki kati na koningana na mabelé
yango te:
Pe sima na koningana na mabelé…móto; kasi YAWE

azalaki kati na móto yango te: pe sima na móto,
mongongo moke ya kimia.
Pe esalemaki ete, ntango Eliya ayokaki yango, azipaki

elongi na ye na elamba na ye, pe abimaki, pe atelemaki
na monoko ya lidusú yango. Pe, tala, mongongo moko
eyelaki ye, pe elobaki, Ozali kosala nini awa, Eliya?

29 Mpo na mwa ntango moke, nalingi kozua motó ya liteya:
Ozali Kosala Nini Awa?
30 Eliya autaki koleka na mokolo moko ya matáta. Azalaki
na Ngomba Karmel, pe amonaki nkembo na Yawe kokita.
Abondelaki pe móto ekitaki longwa na likolo, na—na sima
abondelaki pe mbúla ekitaki na mabelé. Pe na kobendama
nyonso wana, alembaki na bomoto na ye. Oh, nakoki kososola
lolenge azalaki!
31 Pe awa tomoni ye, liboso, koteya ekólo ya bato bazóngá sima.
Pe Yezabele oyo alingaki kosala makambo na ndenge na ye.
Pe bato bakómaki esika moko oyo batikaki Nzambe, batikaki
bilaka na Ye nyonso pe mibeko na Ye nyonso, pe bazalaki lisusu
kotosa malako na Ye te, pe kotalela Ye ata moke te. Pe Eliya, na
makambo nyonsowana, akokaki kobebisa lokumu te. Asengelaki
kotikala sembo na kondima na ye. Oh, yango nde ezali komonana
lelo oyo!
32 Pe bazalaki na mokonzi moko ya mwasi kuna, nkombo na
ye Yezabele. Akótisaki bana nyonso ya Yisalaele na libunga, ná
lolenge na ye mabe ya kobika ya eleko wana. Amemaki bango
kosála pité pe kosala makambo ya mabe. Ezali mpenza lolenge
moko lelo oyo!
33 Kasi, Eliya, na makambo nyonso wana. Ata bongo, ebele na
bana ya Yisalaele, nkóto na nkóto na bango, babebisaki lokumu
na bango, pe basepelaki kobika lolenge ya bomoi ya eleko wana.
Ata bongo, Eliya aboyaki kobebisa lokumu na ye. Atalisaki
Yezabele esika na ye pe lolenge asengelaki kosala. Oh, ayinaki
mosakoli yango. Kasi, lolenge moko, aboyaki kondima ye, kasi
azalaki mokengeli na ye.
34 Oh, mbala mingi bato baboyaka kondima yango, kasi moto
oyo Nzambe atindi na mboka moko azali mokengeli ya mboka
yango mobimba, ata azali Batiste, Presbiterien, to nani. Ntango
Nzambe apakoli moto na Ye, akobebisa lokumu na ye te. Pe
ntangomosusu bato bayinaka ye, mpo azali kobundela Solo, kasi
ata bongo azali mokengeli yaNzambempo na elekowana.

35 Oh, ayinaki ye. Akokaki kosala nyonso oyo akokaki kosala
mpo na koboma ye, kasi ye azalaki kotósa mibeko ya Nzambe
pe misanda ya Nzambe. Biyenga pe nteke na ye ya eleko wana,
pe kopakola-pakola ya elongi na ye, pe eláteli bilamba na
ye, ebebisaki mpenza ekólo yango. Pe ezalaki pete te mpo na
mobangé Eliya. Atalisaki ye polele lolenge na yempenza.
36 Tika été Nzambe átindela biso lisusu ba-Eliya lelo oyo,
baoyo bakosala boyokani na lisumu te; moto oyo akoteya Solo,
ata ekozokisa ndenge nini. Nzambe azalaka naino na basali na
mbokamoko namoko, baoyo bakobebisa lokumu te namakambo
ya mokili.
37 Eliya asepelaki na makambo ya eleko wana te, bongo,
azalaki sémbo epai na Nzambe. Pe ntango ya kokata makambo
ekómaki. Pe ntango ya kokatamakambo ekómi lisusu.
38 Pe Eliya, na Ngomba Karmel, ntango bakanisaki ete mikolo
nyonso ya bikamwa esílaki koleka, pe eloko lokola bikamwa
ekokaki lisusu kosalema te, ezalaki na moto moko oyo andimaki
yango. Pe alobaki: “Bóyá na basakoli na bino nyonso. Bóyá na
bango awa likolo na ngomba, pe tótala mpo tóyeba nani azali
Nzambe.” Nalingaka Likomi yango.
39 Oh, soki ekokaki kozala na eleko moko, esika moko, oyo
Nguya ya solo ya Nzambe esengelaki kotalisama, ezali lelo oyo.
Tótala nani azali Nzambe.
40 Soki kelasi nde ezali eyano mpo na kozua bonsomi, mpo
na nini ezali kosala yango te? Soki bomengo, pe nyonso wana,
nde eyano, mpo na nini ezali kosala yango te? Soki kofúta
bikólomosusumpo bákóma baninga na biso…Pe tozali komona
ete bazali kopesa biso mokongo, bobele ntango bazui makoki
yango. Basómbaka bondeko na mbongo te. Bondeko ezali likabo
ya Nzambe. Soki mangomba minene pe balakisi minene ezali
eyano, bongo mpo na nini tozali na Nzambe koleka na masanga
na biso te? Mpo na nini tozali kokoba kozonga sima? Soki
ezali manáka ya koyekola, pe batei bayekolisama malamu, ná
ba-korále bayekolisama malamu, kasi tozali kokoba kokende
mosika naNzambe, ntango nyonso, na bongo ekosimba te.
41 Zébi esali nini? Zébi, bolobaka: “Ntango moko ekoya oyo
zébi ekosala makambo boye na boye.” Basali nini? Bamemi biso
na esika moko oyo bazali kobomisa mokili mobimba. Bazali
kosala nini? Bazali kobebisa mokili na esika ya kokomisa yango
malamu.
42 Kala mingi te awa, ntango Kapiténe Al Farrar ya FBI,
mokonzi ya bilenge ya Etats-Unis, ayambaki ngai na esika na
ye ya mosala; sima na ngai komema ye na Klisto, kuna, esika
bayékolaka kobeta mandoki. Alobaki: “Ndeko Branham, nazali
Batiste. Nayoki ete ozalaki Batiste.”

Nalobaki: “Iyo, misie.”

43 Alobaki: “Kasi ngai nazali na Molimo Mosantu oyo ozali
kolobela te.” Alobaki: “Okanisi ete Ekoki kozalampo na ngai?”

Nalobaki: “Iyo, misie.”
44 Alobaki: “Ee, nakozua ndako moko kitoko na esika moko,
chambre moko na hotel ya kitoko. Bongo ngai ná yo tokokende
kuna, pe ntango mosusu Akoya na chambre yango ya hotel mpo
na kotóndisa ngai na Molimo na Ye.”

Nalobaki: “Osengeli kozala na ho-…kozala na chambre na
hotel te.”

Alobaki: “Ee, Akokutana na ngai esika nini?
Nalobaki: “Bobele awa.”

45 Alobaki: “Akoya mpenza na esika oyo, esika oyo toyékolaka
kobeta masasi?”
46 Nalobaki: “Alandaki moto moko kati na libumu ya mbisi
monene; alandaki mosusu kati na litumbu ya móto. Akokutana
na Yo esika nyonso okolinga kokutana na Ye.” Ya solo. Nzambe
azali na mposa ya kokutana na yo. Azali na mposa ya kosolola
na yo. Akoya esika yo ozali.
47 Bongo, Yezabele abebisaki mpenza mboka. Pe misisá ya
motó ya Eliya elembaki mpenza, autaki kotalisa bikamwiseli ya
minene pe kosala bilembo likolo na ngomba, mpo na kotalisa
ete Nzambe azali bobele Nzambe, mpo akokaki koyanola na
lolenge ya ekamwiseli. Pembano nini yango epesaki? Bakánelaki
koboma ye. Epesaki mbano nini na esika ya kolamuka ya mokili
mobimba? Yango ememaki kokána koboma ye.
48 Yezabele, ntango Akába ayebisaki ye makambo yango,
alobaki: “Tika banzambe básala na ngai pe bongo, pe koleka,
soki nakatimotó na ye te, na ntangomoko oyo lobi nampokwa.”
49 Pe Eliya oyo azalaki koluka, na motema na ye mobimba, ya
Nzambe, azalaki koluka kotalisa bato ete Nzambe azali bobele
Nzambe. Kasi móto yango ezongelaki ye. Pe akimaki na esóbe
ntango ayokaki nsango yango. Pe kuna, alalaki na nse ya nzete
ya jené, azalaki koluka libóndisi. Ati—atindaki mosali na ye
mosika, pe atikalaki ye moko.
50 Sikawa, lisolo na biso ezali kosalema na bisika misato
ekeseni. Ya liboso, na Ngomba Karmel; ya mibale, na nse ya
nzete ya jené; esika ya misato oyo Nzambe akutani na ye, azali
na lidusú.
51 Pe ezali mpenza kokamwisa. Mokengeli na biso ayebi, ná
batei mosusu. Tala, sima na Ngomba na yo ya Karmel, okozala
na nzete ya jené. Soki moto azui lipamboli, pe Nguya na Nzambe
ekiti pe esaleli yo likambo moko, kébá, Satana azali kolanda
yo. Bobosana yango te, mokolo oyo elandi, mokolo ya liboso
ya mposo sima na mokolo malamu ya lomingo, ekozala matáta,
mpo akosala nyonso akoki kosala mpo na kolongola elikia yango

kati na yo, oyo Molimo Mosantu akotisaki kati na yo liboso ya
mokolo wana.

Na bongo, Eliya autaki kolekisa ntango kitoko. Kasi ata
bongo, azalaki na motema moto-moto.
52 Basakoli nyonso bazalaka…babengamaki biléma. Yesu
Klisto abengamaki eléma. Bantoma moko na moko, bato
babéngaki bango biléma,mpomosala ya koteya na bango ezalaki
mpenza na bikamwa kino bato bazalaki kokanisa ete bazalaki na
boléma. Moto nyonso oyo abikaka bomoi ya búle kati na Klisto
Yesu akonyokwama. Okómimoto ya ndengemosusu.
53 Ndenge Ndeko Beeler alobaki mpo na elembo na ye na
mokongo, obótami mbala ya mibale. Okómi ekelamu ya sika kati
naKlisto.Makambo ya kala eleki.Makambo yamosuni yamokili
ekoki lisusu kokanga yo te, yo pe okoki lisusu kokangama na
yango te, ntango olongwé na kufa kino na Bomoi.
54 Ntango Nzambe akangi moto, likambo ya liboso oyo Asalaka
na lingomba, ezali kobimisa yango na mokili kino na bosantu,
pe Akobimisa yango na kufa kino na Bomoi. Ezali kobotama
mbala ya mibale. Ezali ya sika. Makanisi na yango ezali ya
sika. Eloko tosengeli na yango ezali kolamuka ya lolenge
wana, lelo oyo. Ezali mpenza solo. Oh, tosili kozua nkitélá
ya Molimo. Tosili kozua mapamboli ya Molimo pe koningana
ya molimo, kasi tozali lisusu na bosenga na yango te. Tozali
na bosenga ya kolamuka ya Molimo ya Nzambe na bomoi,
na mitema ya bato. Tozali mpenza na bosenga ya nkitélá ya
Molimo te, to kolamukisa ya Molimo. Tozali na bosenga ya
kolamuka, elingi koloba, kopesa lisusu bomoi na eloko tozali
na yango. Kolamukisa ya molimo te; ntango mosusu, yango nde
ememaka kosangisama ya bato ndenge na ndenge. Kasi tozali na
bosenga ya kolamuka oyo ekopetola, ekosukuma, pe ekolongola
makambo nyonso.
55 Ezali lokola kozala pene na libongo ya mai na mbu. Nazalaki
kosolola na bandeko moko kuna na Porto Rico, eleki mwa ba-
mpóso. Ete, ntango namonaki mai na mbu monene, pe mopepe
makasi, ba-mbóngé elekaki mongombo oyo na mosándá. Pe
nalobaki: “Boyebi? Ata litangá moko te ya mai ebakisamaka
na yango, na ntango efandaka kimia mpenza. Kasi, kotoka pe
kopumbwa wana, elingi koloba nini? Ezali kobwaka bosoto
nyonso libanda na yango, kuna na libongo.
56 Yango mpenza nde Lingomba esengeli na yango, ezali
kolamuka, kosukuma mokili pe biloko nyonso ya mokili mosika
na Yango, pe kozongisa bopeto pe bosantu ya Nzambe, na
mitema ya bandimi na Yango, komikitisa.
57 Ee, bato, mpo na komisepelisa, bazangaka kozua kolamuka
mbala nambala, namolimo na bango, bakómakampenza bato ya
mosuni pe ya litió mingi, kino bakómaka na loléndo, na lofundu,
na moyimi. Batángaka pe bayekolaka, ezali malamu, kasi yango

nde likambo tozali kolobela te. Boyebi Liloba malamu mingi.
Ezali malamu koyeba Liloba, kasi eleki malamu koyeba Mo-
nkolo ya Liloba. Bomoni? Eloko moke oyo botiaka pembeni,
Eloko wana na kati ya motema, yango nde esalaka ete ózala oyo
ozali, ezali mpenza yango.

58 Pe nazali koyebisa bino, Elisa, misisá ya moto na ye
etelemaki mpenza. Nayokelaka ye mawa ntango nyonso.
Etikalaki moke misisá ya moto na ye ékatana mpenza, ebotù
monene uta na Yezabele esilisaki ye nye. Na sima akímaki,
akendeki na esóbé pe alalaki na nse ya nzete ya jené.

59 Oh, kobikela likambo ya nzete ya jené! Bato mingi kati na
biso tokómaka na nse ya nzete ya jené. Ngai moko pe nakómaka
wana, mbala mingi, esika oyo oyebi te eloko nini kosala. Okómi
motema likolo. Solo mpenza, nazali na nse na yango sikawa, pe
nazali komituna: “ENzambe, Olingi ngai násala nini?”

60 Boyebi, bato oyo bazali na nse ya nzete ya jené bazalaka
lokola Eliya, balingaka kolala mpongí. Na—nateyaka na baoyo
balembá mingi koleka bato nyonso na mokili. Bato balembí
mingi. Ba—ba—ba—bakomi na makanisi likolo mingi kino bazali
kotondisa bisika ya bato ya mabómá pe na ba-lopitálo, na bisika
nyonso. Bakomi motema likolo mingi kino bayebi te eloko nini
bandimaka mpenza, pe eloko nini balingaka. Bafandaka bobele
kuna. Bayebi te eloko nini básala. Oh, komona yango ezali
mpenza mawa.

61 Yóka sikawa, ndeko na ngai. Okoki kosilisa yango na
masanga te. Okoki kosilisa yango na kogánga te. Okoki pe kobeta
kálati te mpo ésila moke-moke. Pe okoki kolala na moi mbala
nkótompo na koluka kobosana yango, kasi okolónga te.Mwa ba-
nkisi na biso nyonso, eloko moko yango esalaka, ezali kolembisa
bilembo ya bokono. Tosengeli komela nkísi mpo na bokono.
Tosengeli kozala na…Ba-psikiátre nyonso ya mokili bakoki
kobikisa yango te. [Ndeko Branham abeti eteyelombalamisato—
N.D.E.] Elembisaka bobele bilembo ya bokono. Kobika ezali na
Makila ya Yesu Klisto. Ezali te kokende kopéma na libóngo ya
mai na mbu. Ezali te kokende kozua loyembo moko, korále mpo
báyemba banzembo. Yango nde likambo tomekaka kosala, lelo
oyo, kosilisa yango na koyemba.

62 “Oh, tokomeka kokokana na libota Jones.” Pe tozali—tozali
komeka kosalamakambo ndengemosusu, komeka kosilisa yango
na koyekola. Nzela ya kolonga yango ezali bobele moko, ezali
kokutana na makambo yango. Ya solo. [Ndeko Branham abeti
eteyelo mbala mibale—N.D.E.] Oh, soki ozali na kobulungana pe
komitungisa, komikótisa na lingomba te. Yaka epai na Klisto.
Bobele yango nde ezali nkisi. Komeka te kokende kobanda ya
sika. Zua bobele Bomoi ya sika. Klisto azali eyano.

63 Alalaki wana, na nse ya nzete ya jené. Ayebaki te likambo ya
kosala.Misisá yamoto na ye etelemaki. Azalaki kolenga. Azalaki
kolela, na ntembe te. Pe azalakimpenza namikakatano.
64 Bato mingi kati na biso bakómaka na bisika yango, koleka
mingi sima na kobikela likambo ya Ngomba Karmel. Mokolo
mosusu, motomoko atunaki ngai yango. Pe ndenge nini…Eloko
nini toko…Eloko nini tokoki, ekoki kosalema? Eloko nini ekoki
kosalema mpo na biso na ntango wana? Eloko ya kosala ezali
bobele moko: komípesa na Nzambe. Kasi, nayebi ete moto akoki
komipesa mosala mingi koleka, pe akoki kozanga komipesa
mosala, moto.
65 Nzambe ayebaki ete moto oyo azalaki na bosenga ya kolia.
Azalaki na bosenga ya eloko ya kolia. Pe na nse ya esika
wana, epai alalaki, Nzambe asengelaki kosala likambo moko
mpo na ye.
66 Nzambe asengeli kosala likambo moko mpo na moto nyonso
oyo akómi na nse ya nzete ya jené, soki te, akolemba motema.
Asengeli kosala bongo, soki mosali na Ye alali kuna, na nse
ya nzete yango, ayebi te likambo ya kosala. Asilaki kokokisa
etínda na ye.

Eliya alobaki: “E Yawe, tika ngai nákufa.”
67 Nasílá komiyoka ndenge wana sima na ngai kosilisa
liyangani, pe ezalaki lokola namekaki, koteya, kobondela
bato, pe kondimisa bango, pe namonaki Mwanje na Nzambe
kotámbola kati na liyangani, pe kosala bilembo ná bikamwa.
Ntango nafandaki na motuka na libanda, nayokaki bango
kogánga, koloba: “Ezalaki na yango bobele psychologie. Ezali na
ntina moko te. Ezali na ntina moke te. Nyonso wana ezali bobele
boléma.”
68 Oh, bongo nangulúmaki na nse ya nzete ya jené. Nakanisaki:
“Nkolo, mpo na nini O—mpo na nini Otikaki ngai kosala yango?
Likambo nini ekoki kosalema?” Kasi biso nyonso tobikelaka
makambo yango. Kasi, mawa na Yahweh, mpo na mosali na Ye!
Nzambe ayebi komekama na yo. Yéba bobele ete, Ayebi nyonso
wana, bongo, Akitaka.
69 Pe Ayebi ete mosali na Ye azali na bosenga ya kopema,
na bongo, Alalisi ye mpongi mwa moke; ntango azalaki kolala
wana, kozela ete makasi ézonga, to kosenga liwa na libondeli.
“Yawe, batata na ngai bakúfá, liboso na ngai, pe sikawa zua
bomoi na ngai. Nasali pe mingi ekoki. Nabundí etumba malamu,
nasilisi kopota mbangu.” Kasi mosala ya kosala ezalaki naino.
Nzambe asilisaki naino ná mosakoli na ye te. Azalaki naino
na mosala.
70 Ata togángi ndenge nini, pe tokanisi boye na boye, to ndenge
mosusu, eloko moko te ekoki kolongola biso soki Nzambe asilisi
naino na biso te. Nasepeli mingi koyeba yango.

71 Mbala mosusu okomiyoka, ndenge nasalaki mokolo moko,
natiaki bondóki na motó na ngai, mpo na komiboma, kasi
nakokaki kosala yango te. Nalongolaki gant na ngai na loboko,
mpo na kosimba singa ya lotilíki esika nazalaki kosala, kasi
nakokaki kosala yango te. Eloko moko ekobaki kobatela ngai.
Nzambe moko oyo azalaki na Eliya, azali Nzambe yango moko,
lelo! Amonaki ngai na nse ya nzete ya jené. Mwasi na ngai ná
bebé batiamaki kuna na nkunda; pe papa na ngai, ndeko na
ngai ya mobali, pe nyonso wana. Etikalaki moke pe ngai moko.
Naláláki wana na nse ya nzete ya jené. Ezali mpasi. Nakómaki
esika moko, namiyebaki mpenza lisusu te, nalukaki kosala ete
bondóki épanza bongo na ngai; eboyaki kobeta. Bomoni? Mosala
ya kosala ezalaki naino. Eloko moko esengelaki kosalema.
Nzambe asilisaki naino te. Akobatela yo ntango nyonso.
72 Mosali na mawa, amekamaki, alembaki mpenza! Amonaki
ye. Ayebaki esika azalaki.
73 Ayebi esika nini ozali, na mpokwa ya lelo. Okoki kozala na
nse ya nzete ya jené, makambo nyonso esili, kasi, kobosana te,
Ayebi esika nini ozali. Tozali na bosenga ya kozongela kobongisa
ebelé na makambo te.
74 Lokola mobangemwasi moindo wana alobaki, kuna na Súdi.
Autaki kozua likámá; motuka etútaki ye. Pe ezalaki…Ezalaki
kosala ye mpasi makasi, pe mo—molobeli na ye alobaki: “Olingi
kofunda bango mpo báfuta yo?”
75 Alobaki: “Molobeli na ngai, mawa! Te, molingami.” Alobaki:
“Nabebisamimwamingi. Nalingi nde kobongisama.”
76 Pe nakanisi ete alobaki malamu mpo na bato ya mboka oyo,
pe losambo oyo, na mpokwa ya lelo, pe Amerika oyo ekokende
na lífelo. Ezóngá sima te; esili kobeba. Ezali te—ezali kokende
na lífelo te; esílá kokóma na lífelo. Ebungi te, ekobúnga te;
esílá kobúnga. Ezali na ntina ya kofúnda te mpo na kofútama;
esengeli kobongisama. Ezali ya solo. Ayebi esika ozali. Ayebi
esika ozali kolála.
77 Pe Atindaki Mwanje. Mwanje asimbaki ye, pe alalaki
mpongi. Bongo ntango alamukaki, ba-gateau ya masangu
ezalaki wana, to ba-gateau moko, ya kotumbá, ezalaki pembeni
na ye. Pe Alobaki: “Eliya, lamúká mpo ólia.” Tálá ngolu na
Nzambempo namosali na Ye. Bomoni, Azali kopemisa ye.
78 Boyebi, Yesu alobaki: “Boya pembeni, na biliki, mpo na
kopéma mwa moke.” Bato oyo bakanisaka ete ezali na ntina
te ya kopema, tomonaka lolenge nini móto na bango esilaka
noki-noki. Soki baboyi komipemisa, makámá ndenge na ndenge
ekomelaka bango esika moko. Nabanzi esika yango nde Ndeko
na biso Billy Graham azali, na mpokwa ya lelo, azali komeka
kolekisa ndelo. Ba-nzoto oyo ya bomoto ezalaka makasi, kasi
esengelaka kopema.

79 Ntango omipemisi mwa moke, pe okei esika moko,
bakotónga yo, bakoloba: “Nakanisaki ete azali motei. Tala
ye, akei kuna na libongo, mpo na kolóba mbisi,” to eloko ya
ndenge wana. Kasi ezali likambo te. Yahweh akobatela baoyo
ya Ye.
80 Pe ezalaki ye kolala kuna, na nse ya nzete, alembaki pe
azalaki na mitungisi, Nzambe akitisaki ye motema. Aleisaki ye.
Alamusaki ye lisusu, Aleisaki ye lisusu, peAlalisaki ye lisusu.
81 Boyebi, namitunaka mingi, eloko nini ezalaki na kati ya
ba-gateau yango. Vitamíni ya lolenge nini azuaki na ba-gateau
yango? Ata bongo, ata eloko nini ezalaki kati na yango, ebatelaki
ye mikolo ntuku minei pe butu ntuku minei. Atámbolaki na
makasi ya ba-gateau yango.
82 Nzambe ayebi, na mpokwa ya lelo, nasengeli na yango.
Nandimi mpenza ete losambo oyo esengeli na yango. Boya na
pembeni, mosika namokili, mpo na kopémamwamoke. Tósolola
mwa moke.
83 Ozali na ntango ya kopéma te, olobaka bongo. John Wesley
alobáki yango, mokolo moko. Alobáki: “Nabángaka kopema.
Nazuaka ntango ya kopéma te.” Pe okomona ndenge okolemba
nzoto, soki omipemisaka te.
84 Pe tomoni, na sima, ete atámbolaki butu na moi mikolo
ntuku minei, pe Nzambe amonaki esika azalaki, atelemaki, to
amibómbaki na kati ya lidusú. Pe Nzambe alingaki kobenda
bokebi na ye. Na bongo, mopepe makasi elekaki wana, pe
epasolaki ba-ngomba. Ezalaki makasi mpenza kino eningisaki
mabanga, kasi Nzambe azalaki kati na mopepe makasi te. Eyaki
liboso na Nzambe koya. Pe sima na yango, lisusu, koningana
ya mabelé ya makasi eyaki, eningisaki mabelé, kasi, ata bongo,
Nzambe azalaki kati na koningana ya mabelé yango te. Pe móto
eyaki, kasi Nzambe azalaki kati na móto yango te. Na sima,
Mongongo moke ya kimia eyaki, pe Nzambe azalaki kati na
Mongongo yango.
85 Pe, ndeko mobali, ndeko mwasi, naúmelaki ntango mingi na
kati ya lidusú, ná bino pe lokola, mpo na koyeba ete ezalaki na
koningana ya mabelé ndenge na ndenge, makeléle ndenge na
ndenge, kowelana, kosuana, ná makambo ya ndenge wana, pe
mayangani minene. Kasi Nzambe azalaki wapi, kati na nyonso
wana? Yango nde ntina nalobaki makambo nalobaki na ntongo
ya lelo. Esengeli na eloko moko ya mozindo koleka mayangani
ya lobiko na nzoto. Esengeli na eloko moko ya mozindo koleka
likabo ya koloba minoko na sika. Esengeli na eloko moko ya
mozindo koleka lokito ya mopepe makasi. Mopepe elekaki, kasi
Nzambe azalaki kati na yango te. Tosílá kozua ba-lokito ya
mipepe makasi, na ekólo mobimba, pe kotúntuka, ná makila
na elongi, pe na maboko, bilembo ya ndenge na ndenge. Kasi
Nzambe azali wapi?

86 Elisa azelaki. Ata bongo, azalaki mosakoli, kasi ayokaki
Yango. Abimaki ata moke te mpo na kokokanisa kolamukisa
na bango. Abimaki ata moke te mpo na kozala na héma ya
monene koleka na ekólo. Abimaki ata moke te mpo na kokende
na televizió, to nyonsowana, ndenge tobengaka yango.

87 Kowelana makasi nyonso wana, Amerika pe ekweisami na
koyokaka makeléle yango. Oh, tolingaka makeléle, kasi Nzambe
azali kati na makeléle te. Ata bongo, ata makambo yango ezali
makambo ya lokumu ndenge nini, ata bongo, Nzambe azali
kati na makeléle te. Soki ezalaki bongo, ntango bato ya Afrika
babetaka ba-mbonda, boyóká naino makeléle pe ebételi ya
ndenge wana te. Nzambe azalaki kati na yango te. Pe tozuá ba-
lokito ya mipepe makasi. Tozua ba-móto ya ndenge na ndenge,
koningana ya mabelé, ná koningana, ná kolamuka ya minene,
pe makambo ya ndenge wana. Nzambe azalaki kati na yango te.
Soki ezalaki bongo, elingaki komitalisa polele.

88 Kasi, sima na yango, Mongongo moke ya kimia eyaki, pe
Nzambe azalaki kati na Mongongo yango.

89 Yango nde likambo nazali kokanisa lelo, baninga. Biso
nde tomemamaka mingi—mingi na makeléle nyonso wana. Na
bongo, Amerika elingaka makeléle. Bótala ndenge basalaka.
Bafungolaka ba-radió na bango ya kala, bamatisi mongongo
makasi koleka, ná mabina ya rock-and-roll, ná boogie-woogie,
makambo nyonso ya ndenge wana. Basengeli komatisa yango
makasi koleka, ekoki ata kopasola yo matoi, makeléle nyonso
wana, moi mobimba.

90 Pe na kati ya losambo, tobetaka ba-mbonda, topotaka
mbangu, togángaka pe tobélelaka, tobétaka ntángwa, pe
tosepelaka mingi ndenge wana. Naboyi yango te, kasi kati
na yango, Nzambe azali wapi? Makambo yango esali nini?
Ekaboli biso na biteni-biteni, ebengami ba-Losambo ya
Nzambe, lingomba ya Nzambe, bato ya ba-Pantekotiste Bomoko
Esangani, ná bibongiseli mike mike ya ndenge na ndenge.
Nzambe azalaki kati na yango te. Ezali makambo eyaki liboso
na Nzambe koya. Ezali makambo ya libanda.

91 Ntango bomoni Boklisto ya nkombo lelo, bato bakendaka
na mangomba pe—pe babikaka bomoi ya bato ya lokumu, kasi
babimaka pe bawánganaka kobikisama ya nzoto, bawánganaka
Nguya ya Nzambe, pe bawánganaka bomoi oyo ebulisami,
kobengaka bino “bilandálanda”, bomikanisela, yango nde
makambo ya libanda. Yango nde…NdekoWood, nakanisi yango
nde bobengaka motáláká. Ezali likambo ya moniato. Ezali
makambo oyo emonanaka na libanda. Nzambe atelemaka likolo
na yango, mpo na kotonga ndako. Nkembo na Nzambe! Ezali
bobelemakambo yamoniato, oyo ekokweisama na nse.

92 Tobetaka maboko, pe tolobaka: “Nkembo na Nzambe!
Soki ogángi, ozui Yango.” Ba-Metodiste balobaki yango, ba-
Nazareen. Bamonaki ete bazalaki na Yango te.
93 Ba-Pantekotiste balobaki: “Beta maboko pe ngánga, kino
okoloba minoko na sika. Ozui Yango.” Kasi tomonaki ete
tozalaki na Yango te.
94 Etikali lisusu elokomoko. “Pe, Nzambe,memángai na lidusú
esika nakoki komona Yango.” Tóyoka Mongongo moke ya kimia
wana, Eloko yango oyo epesaka elengi na bomoi. Eloko yango,
ete, “Ata olobi minoko ya bato pe ya Banje, soki ozali na Yango
te, ozali mpamba. Ata okoki kosakola pe koloba minoko ya
sika, kotalisa bilembo pe bikamwa, kosala bikamwiseli pe kosala
makambo minene, kasi, soki mwa Mongongo moke ya kimia
wana ezali te, ozali mpamba,” elobi Makomi. Yango nde tozali
koyoka sikawa.
95 Tozalaki na ba-nkake. Tozalaki na móto. Tozalaki na lokito
ya mipepe pe koningana ya mabelé. Kasi, “Nzambe, tindela biso
Mongongo moke ya kimia.” Yango nde tosengeli na yango. Yóka,
ndeko. Tosengeli na Mongongo moke ya kimia wana, Mongongo
moke ya kimia oyo elobaki.
96 Yesu. Elobamaki: “Okoki koyoka Mongongo na Ye na
balabala te. Boyokaki Ye kogánga te.” Azalaki ndakisa na biso.
Bótalela Ye. Akokisamaki,Molimo naYe, na ebenga, bopolo.
97 Makambo ya minene ezalaka makambo ya kimia. Boyebaki
yango, baninga? Bóyoka. Moi, oyo epesaka bomoi na mabelé,
na biloko nyonso bizali na bomoi; na bomoi ya milóná,
bomoi ya matiti, bomoi ya nzete, pe nyonso mosusu, moi nde
epesaka bomoi yango. Pe ekoki kobenda efuku ya ba-bidon
ya mai longwa na mabelé, pe ekosala makeléle ata moke te,
lokola biso ntango totondisaka katíni moko na pómpi. Bomoni?
Ezali makambo minene. Makambo ya kimia ezalaka makambo
minene. Bosílá koyoka lolenge mokili ebalukaka? Bosílá koyoka
ba-planéte ntango elekaka zinga-zinga? Bosílá koyoka ata moko
na yango?Wana ndemakambominene. Bosílá koyoka ata lolenge
moi ebimaka?
98 Oh, biso tokanisaka ete tosengeli kosala makeléle mingi,
tosengeli kozala na fanfáre, kobeta yango, kopumbwa-pumbwa
mingi, soki te, liyangani ezali malamu te. Tokanisaka ete bato
nyonso basengeli kotelema, pe kobeta maboko pe nyonso wana.
Tokanisaka ete mizíki esengeli kolanda ebeteli moko, pe bato
nyonso basengeli kokima-kima mbangu na kati ya losambo.
Tozalaka na yango. Esungá biso na nini? Ezali wapi? Ememá biso
wapi lelo oyo? Namobulu ya ndenge na ndenge, na bibongiseli ya
ndenge na ndenge; bokabwani, bondeko ebébi. Ya solo mpenza.
Ezalaki nde likélélé ya kala oyo epumbwaka, pe likélélé oyo
ekátaka, pe—pe ba-nyama ndenge na ndenge oyo ezaláki kuna na
ebandeli. Pe Yobo amonáki, to…Yoele amonáki bango. “Biloko

oyo likélélé ekátaka etikaki, likélélé epumbwaka eliaki yango;
pe oyo likélélé epumbwaka eliaki, liyoyo eliaki yango,” pe bongo
na bongo, kino toliaki yangomobimba kino na ekumu.
99 Kasi Likomi elobi: “Nakozongisa, Yawe alobi bongo.” Tozali
kozela eloko moko.
100 Kati na kogánga nyonso wana, tozalaki mpenza na kopasuka
pe makeléle mingi mpo na—mpo na kobongola mitema ya mokili
mobimba. Tobétáki mpenza ntangwa ya esengo, togángaki
pe tosáláki makambo ndenge na ndenge. Kino, likambo nini
esalemaki? Etongakí Lingomba te. Etongakí bibongiseli. Esalaki
ete bato bákende na makanisi ya loléndo pe na komitombola.
Nalingaka makambo wana te. Bamataka na eteyelo, balobaka:
“Oh, tala ye. Azali mwana-mokonzi. Tala ndenge alati, atángá
mpenza pe nyonso wana. Ayebi mpenza koloba malamu, pe
bongo na bongo.” Ezali yango ndeNzambe aponaka te.
101 Mosakoli moko akanisáká bongo, mokolo moko. Alingaki
kopakola mafuta likolo na mosali moko. Alobaki: “Ye nde
engambe koleka na libota. Alongobani mpenza na yango.” Kasi
Nzambe aboyaki ye.
102 Bozali na ntina ya kozala na bana-bakonzi te, pe—pe bongo
na bongo, mpo na kotelema wana lokola nayebi-te-nini. Ezali te
likambo ya bilamba ya kolata na yo, to elobeli na yo ya malamu.
Ezali Eloko oyo ezali kati na yo, Mongongo wana ya Nzambe.
Ezali nde likambo yango.
103 Mosakoli abelemaki pembeni na mwana mosusu, alobaki:
“Ezali ye te. Nzambe aboyi ye.” Alekisaki mosusu. Alobaki:
“Ozali na mwana mosusu te?”
104 Alobaki: “Tozali na mwana mosusu ya moke, ya makambo
makasi, kuna na ngambo ya ngomba, azali koleisa bampate.”
Ezalaki Dawidi.
105 Ntango bayaki na mwana mobali yango, ya suki motane,
elongi matóno-matóno, mapeka na ye egumbama, pe amizingaki
namposo yampate, Nzambe alobaki: “Ezali ye.”
106 Makambo ya minene na yo nyonso pe komivimbisa na
lolendo esepelisaki Nzambe te. Okoki kozala Molakisi ya
Bonzambe, Molakisi ya Philosophie, to Molakisi ya Mibeko.
Okoki kozala epískopo, pápa, to nyonso oyo okoki kozala.
Kasi esengeli na Nzambe kobimisa eloko moko uta na eloko
mpamba. Ntango nyonso okoki kozala eloko mpamba, Nzambe
akozala Elokomoko. Ntango nyonso okoki komilongola na nzela,
bongo Nzambe akoki kokota. Kasi ntango ozali na lolendo pe
komitombola, na lolenge ete yo nde ozali na elokomonene koleka
pe malamu koleka, ozangi eloko moko oyo osengelaki kozala na
yango: ezali motema ya komikitisa liboso na Nzambe. Pe toyebi
yango, bandeko. Na ntembe te. Ya solo mpenza.

107 Omóná naino te, to…oyókámoi kobima te. Oyóká yango ata
mokolo moko te. Osílá kobima, na butu, mpo na koyoka mamwe
kokweya? Tolingaki kosala nini soki yango ezalaki te? Bomoni,
esengelaka na yango te.
108 Nakoyebisa bino likambo moko sikawa. Ezali ya kimia…
Mai makasi oyo esalaka makeléle mingi, pe epumbwaka-
pumbwaka, nde etalisaka kitoko ya minzoto te, kati na yango.
Ezali mwa ezíbá ya bozindó pe ya kimia nde etalisaka kitoko ya
minzoto.
109 Eloko tosengeli na yango, na mpokwa oyo, ezali kobikela
likambo ya bozindó pe ya motuya, Eloko wana na kati na
biso. E—Ezali na ntina te ya kogánga, ata ekoki kosalema. Kasi
topesaka motuya mingi na kogánga na biso. Ekoki na yango
pe koloba minoko ya sika ata moke te, ekoki pe kosalema.
Kasi topesaka motuya mingi na yango. [Maloba mazangi na
bande—N.D.E.]
110 Ekoki na yango pe kokende na liyangani ya Billy Graham
te, na liyangani ya Oral Roberts te, to na liyangani na ngai te.
Osengeli na yango te. Eloko oyo esengeli kozala na yango ezali
bozindó wana ya Bolingo ya Seko ya Nzambe. Molimo yango na
kati na ye, oyo esalaka ete ózala ndenge ozali.
111 Yango nde nazalaki kolobela, na ntongo ya lelo. Yango nde
nazalaki kotalisa, Lingomba na nzela ya Ekulusu, mbala na
mbala. Kokanisa te ete ezali mpo olobaki minoko na sika, to
oyebi Makomi malamu mingi, to otángaki ba-búku ya moto
moko, pe oyebi koleka moto mosusu. Alobaki: “Botia elembo
likolo na baoyo bazali kokimela pe kolela mpo na makambo
ya mbindo oyo ezali kosalema na engumba.” Banani Akotia
elembo likolo na bango na ba-engumba na biso, na mpokwa oyo?
Bomoni, ezali bozindó ya Molimo, makambo ya likolo-likolo te.
Ezali te mposo makasi ya—ya ndika ya nzete ya pacanier nde
ezalaka elengi. Ezali ndika ya nzete ya pacanier na nse yamposo.
Bozali na mposo monene ya pamba. Na nse na yango eloko moko
te ezali. Eloko tosengeli na yango, na mpokwa oyo, ezali bozindó
ya bolingo ya Nzambe.
112 Pe ntango Eliya ayokaki Mongongo moke yango ya kimia,
eloko moko etungisaki ye te.
113 Boyokaki nini kati na nyonso wana? Bokokende, sima na
mwa mikolo. Boyokaki Billy Graham. Bokoyoka Oral Roberts.
Bokoyoka bato mosusu, bato minene. Likambo ya kotelemela
batominenewana ezali te; bazali basali naNzambe. Kasi boyoka
makeléle te. Boyoka Mongongo moke wana ya kimia, bozindó
wana ya Eloko oyo ekotaka na motema ya moto, oyo ebimisaka
bolémá nyonso mosika na yo. Ebimisaka mokili nyonso mosika
na yo. Ememaka yo koyina makambo ya mokili pe kolinga
makambo ya Nzambe. Yango nde bozindó, yango nde ezíbá oyo
etalisaka minzoto ya nkembo ya Seko ya Nzambe. Yango nde

eloko oyo ebimisaka mpisoli na miso, epesaka esengo elobamaka
te, pe etóndi na nkembo. Etelemisaka yo ngwi, ntango makambo
nyonso mosusu ekokoka te. Esalaka ete…Ntango bokono eyei,
ata kufa yango moko, ekokoba kozala na etaliseli ya mapamboli
ya Nzambe kati na yango; mwa ezíbá moke wana ya bozindó,
pe oyo etalisaka likolo, kasi makasi pe makeléle ya mai te. Mai
makasi ezalakampenza na bozindó te. Mai ya kimia nde etiolaka
na bozindó.
114 Tika ete Nzambe ásunga biso, na mpokwa oyo, baninga,
wana tokobelema na mésa ya elámbo, mpo na komikanisela
yango; ata totalisaka nini na miso ya bato, ata tosalaka
bolamu mingi.
115 Okoloba: “Ee, Ndeko Branham, nakendeke losambo.
Namekaka kobika bomoi ya malamu koleka.” Malamu. Ezali
na mabe moko te na yango, ndeko. “Nalobaka minoko na sika,
Ndeko Branham. Nagángáka na Molimo.” Ezali malamu. Kasi
yango nde nazali kolobela te, ndeko. Ezali naino yango te. Ezali
yango nde nazali kolobela te.
116 Nazali kolobela Mongongo moke wana ya kimia, Eloko
wana ya motuya pe ya nkembo. Oyo, nazaláká komona bamama
mibange ntango bazaláká koya na nzela oyo awa, eleki mibu
ebele, mpisoli ezalaki kokita namatáma na bango, ntango elenge
mobali moko mosumuki azalaki kotelema, mpo na koya na
etumbelo.
117 Lelo, soki nabengi bato, pe omoni elenge mobali koya,
bafandi na bango pe bazali kolelisa ba-bazoká na monoko.
Likambo nini boye? Bosili kobungisa koyoka nsango na yango?
118 Oyokaki nini? Ozali koyoka nini? Tokómi na ntango ya suka.
119 Bozali koyoka na televizió, pe na radio, na mikandá na binó,
na ba-zulunále na bino, ete ekumbaki moko ekobeta ekólo oyo
mokolo moko. Bozali koyoka mpo na nini, koyoka losébá wana
ya kokebisa, na radió na yo, moi mobimba, makambo nyonso ya
bolémá oyo batiaka, koyoka ntango masasi ekobanda kokweya,
to ba-bómbe? Ngai nazali koyoka makambo ya pamba wana te.
[NdekoBranham abetimaboko na yembalamoko—N.D.E.]
120 Nazali kotia matoyi mpo na koyoka Mongongo koloba:
“Matá na likolo. Osalaki mosala malamu, mosali na Ngai ya
malamu pe ya sémbo.”
121 Ozali koyoka nini? Boyebi, nakanisi ete tosepelaka mingi
koyoka na bokebi makambo nyonso ya mokili, pe makambo ya
ndenge wana, kino tokoki koyokamwaMongongo moke wana ya
kimia te.
122 Toyokaka bakengeli na biso koloba: “Bókota na lingomba,
ekozala malamu bongo.” Toyokaka bamosusu na bango koloba:
“Bóloba bobele minoko na sika esuki bongo.” Bamosusu na
bango balobaka: “Bogángá kaka, esuki bongo.”

123 Bokoki koyoka mwa Mongongo moke wana ya kimia te, oyo
ekokotisa Eloko moko ya motuya pe ya bozindó na bomoi, oyo
ekokómisa yo ndenge osengeli kozala.
124 Lisangu ebotaka lisangu te mpo ezali likolo na mobímbi to
likolo na nzete. Litíti mabe pe ezalaka likolo na nzete. Kasi
esengeli na bomoi oyo ezali kati na mobímbi yango mpo na
kobota lisangu. Mai oyo ekweyaka likolo na yango emwangisaka
yango nyonso mibale. Yango nyonso mibale ekosepela na yango.
Yango nyonso mibale ekokóla kati na yango.
125 Mibali pe basi bakoki kokóla, kogánga pe kosanzola
Nzambe, koloba minoko na sika pe kozala bato ya lingomba,
kobina na Molimo pe kofuta moko na zomi, kasi na mitema na
bango, kozanga kozala na Mongongo moke wana ya kimia, ya
bolingo yamotuya pe ya bozindó ya Nzambe.
126 “Ata napesi nzoto na ngai mpo na kotumbama lokola mbeka,
soki nazangi bolingo, nazali mpamba. Ata napesi bilei na ngai
nyonso mpo na koleisa babola, nazali kaka mpamba. Ata nazali
na kondima mpo na kolongola ngomba, nazali kaka mpamba.
Na—na—nalobaka mpenza minoko na sika, lokola Banje pe
bato, nazali kaka mpamba.” Bomoni? Ezali Mongongo moke
wana ya kimia, oyo elobaka na nse ya motema na yo, yango
nde ebongolaka lolenge nyonso, ebongolaka ezaleli, pe okómi
ekelamu ya sika kati na Klisto.
127 Ozali koyoka nini? Ezali kotala eloko nini ozali koyoka,
moninga. Soki ozali koyoka awa…Nalobi eloko moko te;
etaliseli moko te. Kasi soki ozali koyoka, koyoka kolamuka
monene esika moko, esika bato nkóto zomi basangani, kendé
liboso; ozali koyoka eloko oyo esengeli te. “Nakokende kotala.
Balobi ete bazali na bato ebele.” Yango ezali na litoma ata
moke te. Masano ya kopota mbangu ezalaka na yango. Makambo
nyonso mosusu ezalaka na yango. Babíni ya rock-and-roll pe
bazalaka na yango.

“Nakokende kuna mpo…nakokende kuna mpo na eloko
mosusu.”
128 Soki okei mpo na eloko mosusu kasi…Soki ozali koyoka
eloko mosusu libanda na Mongongo moke wana ya kimia, zóngá
na lidusú. Zóngá na nse ya nzete ya jené, kino tokomiléngela.
Fándá na yo kimia, pe zelá. Tika ba-nkake éleka. Tika koningana
ya mabelé éningisa. Tika lokito ya mipepe éleka, pe móto épela,
ndenge elingi. Nakanisi loyembo wana:

Lakisa ngai, Nkolo, kozela ntango mitema
epeli móto,

Nákitisa lolendo na ngai, nábelela Nkombo na
Yo;

Bátela kondima na ngai ya sika, miso na ngai
likolo na Yo,

Názala na mokili oyo ndenge Olingi ete názala.

Yango nde nalingi kosala.
Baoyo batalelaka Nkolo, bakozua makasi ya
sika,

Na mapapú na bango, bakomata likolo lokola
mpongo,

Bondimi yango? [Losambo balobi: “Amen.”—N.D.E.]
Bakopota mbangu pe bakolemba te,
bakotámbola pe bakokweya te;

Lakisa ngai, Nkolo, lakisa ngai, Nkolo, lolenge
ya kozela.

129 Tika ba-nkake éleka. Tika móto éleka. Kasi tika ngai náyoka
Mongongo moke wana ya kimia, koloba: “Bóya epai na Ngai,
bino nyonso oyo bolembí pe bomemí mikumba. Bólongwa na nse
ya nzete ya jené. Bóbima namadusú na bino.”
130 Nalingi kozipa kondima na ngai, liboso na Makila na Ye,
nábelema pe náloba: “Iyo, Nkolo. Nandimi sikawa.”

Tóbondela.
131 E Nkolo, Mokeli ya Likolo pe na nsé, mobandisi ya Bomoi na
Seko, pe mopesi na makabo nyonso malamu, yokela biso mawa,
Nkolo. Totelemi sikawa na mposa ya koyoka. Mingongo na biso,
Nkolo, esílí kobelela.
132 Sikawa, tosili koyoka pe mingongo mingi. Ezali mpenza
mingi oyo elobaka: “Boya awa na losambo oyo. Bokota na
losambo na biso! Tozali etonga ya malamu koleka na engumba
oyo, bato balataka malamu koleka. Mokonzi ya engumba
asambelaka epai na biso.”
133 Pe bato mingi, na mayangani na bango, Nkolo, bazali na
bakonzi ya engumba, pe bongo na bongo, baoyo bayaka kosala
ba-lisikúlu. E Nzambe, bátela ngai mosika na yango, Nkolo.
Bómba ngai na lidusú pe tika ngai názela, Nkolo. Ntina na
ngai koyoka makambo mokonzi ya engumba akoloba ezali nini?
Nalingi koyoka Mongongo moke wana ya kimia, ya Mobikisi na
ngai. Oh, sunga ngai kozela, Nkolo, pe zongisela ngai makasi ya
sika wana nazali kotalela Yo.
134 Sunga pe losambo oyo, Nkolo, ete bátalela Yo, pe bázua
kondima ya sika, pe bázua makasi ya sika, bámata likolo lokola
mapapú ya ba-mpongo. Tika ete, Nkolo, bázala koyoka makeléle
te, kogánga te, kasi báyokaMongongomoke ya kimia.
135 Nkolo, sima namwamikolo, nakomata kuna na lidusúmoko,
mpo na kozela. E Nzambe, sunga ngai, Nkolo. Bomá miso na
ngai, ná matoi na ngai, na makambo ya mokili, mpo na lokumu,
to koyébana, to na makambo nyonso ya mpamba, oyo mokili oyo
ekoki kopesa ngai. Tika ete nátikalawana, Nkolo, kino nakoyoka
Mongongo moke wana ya kimia. Na sima, tika mosali na Yo
ábelema, Nkolo, ámata, likolo na mapapú ya Mpongo. Kokisa
yango, Nkolo.

136 Pambola losambomoke oyo. Pambola Ndeko na biso Neville.
Longola bokono wana na likundú na ye, Nkolo, pe bwaka
yango mosika na ye. Zongisa ye na mosala, Nkolo, pe tika ete
ázonga awa, moto ya sika. “Bakozua makasi ya sika.” Kokisa
yango, Nkolo.
137 Limbisa biso masumu na biso. Tolingi kobelema na mésa ya
elámbo sikawa, Nkolo. Olobaki: “Ye oyo akolia pe akomela na
motindo mobongi te, akolia pe akomela ekwéli na ye moko, soki
akososola nzoto na Nkolo te.” Sunga biso, Nkolo, komitala na
milimo na biso, na mitema na biso. Meká biso pe tálá soki eloko
moko ya mbindo ezali kati na biso. Soki ezali, limbisa biso, E
Nzambe, wana tozali kotalela Yo na komikitisa. Tosengi yango
na Nkombo na Yesu, Mwana na Yo. Amen.

Lakisa ngai, Nkolo, kozela, na mabólóngó na
ngai,

Pe na ntango malamu na Yo moko, Okoyanola
na mabondeli na ngai. (Ya solo.)

Lakisa ngai kotalela makambo bamosusu
bazali kosala te,

Kasi kozela, na libondeli, eyano kouta na Yo.
138 Yango nde ngai nalingi, eyano kouta na Likolo. Nalingi
koyoka Mongongo na Ye; mongongo ya moyangeli te, mongongo
ya mokonzi ya etùka te, mongongo ya mokonzi ya engumba te,
mongongo ya evéke te. Nalingi koyoka Mongongo na Yo, Nkolo.
Bopolo wana pe boboto ya Molimo Mosantu koloba na motema
na ngai: “Bóya epai naNgai, bino nyonso oyo bolembí pe bomemí
mikumba.” Iyo, Nkolo, tolali na nse ya nzete ya jené sikawa.
Tozali kozela, komona likambo nini Akoloba.
139 Nkolo apamboli bino, moko na moko, sikawa. Bato boni
balingi ete bakanisa bango na libondeli? Tolingi komona bino
kotombola maboko. Bóloba: “Nkolo, lakisa ngai kozela. Lakisa
ngai. Tika—tika—tika ngai nábosana loléndo na ngai nyonso.
Ntango bato mosusu bazali koleka, kosala makambo minene
boye, tika ngai kokitisa loléndo na ngai, nábélela bobeleNkombo
na Yo. Lakisa ngai kotalela makambo bato mosusu bazali kosala
te, kasi, kozela bobele, na libondeli, eyano kouta na Yo.”
140 Ndenge Eliya asalaki. Azelaki kuna. Ayokaki nkake.
Ayokaki mikalíkalí. Ayokaki kopasuka ya mabanga. Ayokaki
móto. Ayokaki mopepe. Kasi ezalaki yango nde azalaki koluka
te. Eningisaki ata mosakoli te. Atikaki yango koleka. Kasi
ntango Mongongo moke wana ya kimia eyaki, azuaki kazáka na
ye pe atiaki yango na elongi na ye, pe akendeki na suka ya lidusú.
Pe Yawe alobaki: “Kende kotelema likolo ya libangawana.”

Yango nde nalingi koyoka: “Télema likolo na libanga.”
Malamu.
141 Ekómi sikawa ntango ya elámbo. Nkolo ápambola bino.
Nakanisi, liboso, liboso na biso kosala yango, tolingi kobondela



OZALI KOSALA NINI AWA? 21

mpo na moko na moko awa oyo atómbolaki maboko, baoyo
balingaki mpenza ete Nzambe álobela bango. Ezali na moto
moko kati na bino oyo azali na nse ya nzete ya jené, na mpokwa
oyo? Tombola loboko na yo. Ya solo. Ya solo mpenza. Mingi kati
na bino awa bozali na kati ya lidusú, bozali kozela.
142 Bomónáki makambo nyonso wana koleka. Boyókáki
mayangani minene ya kolamuka ya Billy Graham, ya Oral
Roberts, ya ngai moko, na bisika mosusu nyonso, ya Tommy
Osborn, ya Tommy Hicks, nyonso oyo elekaki. Kasi Yango ezali
wapi? Mongongo yango ezali wapi?
143 Okoloba: “Nagángaki elongo na ba-Jessup. Na—nabínaki na
Molimo elongo na ba-Musical Hart. Nazali na makambo mosusu
nyonso oyo. Nasáláki nyonso wana. Kasi Eloko wana ezali wapi,
Ndeko Branham, oyo ezalaka bozito kati na ngai pe epesaka ngai
mokumba ya kolukamilimo ebúngá, kino nazangaka ata kopema
mpo na yango?”
144 Sikawa, ezali bobele oyo ya lolenge wana nde ekokota. Yango
nde oyo Biblia elobi. “Botia elembo bobele likolo na baoyo
bazali kokimela pe kolela mpo na makambo ya mbindo oyo ezali
kosalema na engumba.” Oh, ezali esika yango nde tosengeli na
yango, baninga.

Tóbondela lisusu.
145 Nkolo! Nalómbi, Nkolo! Oh, nakoki koyemba mingi koleka.
Nakoki koteya mingi koleka. Nakoki kogánga mingi koleka.
Nakoki kolela mingi koleka. Kasi nakobondela mingi koleka ata
moke te. ENzambe, tála ngai malamu pemeká ngai.
146 Eleki ntango molai te, nauti kolobela bizíbá ya bozindo,
ndenge etalisaka minzóto; tiá bozindo ya Molimo na Yo kati
na biso, Nkolo, ndenge Dawidi mosakoli alobaki: “Kambá ngai
pembeni na mai ya kimia,” mai ya makasi te. Mai ya kimia,
kambá ngai kuna, Nkolo. Kitisa motema na ngai. Nazali na
motema likolo-likolo, nazali na komitungisamingi.
147 Nasáláki nyonso oyo Olobáki na ngai kosala, na boyebi na
ngai nyonso. Nakendéki na ekólo mobimba, na mokili mobimba,
koteya, kobelela, pe kondimisa bato. Ozalaki sémbo mpo na
kotalisa polele elembo yango ya Masiya, mpo na kotalisa, ete
ezali Yo, Nkolo, nde ozali kosala yango, kasi moto te. Nazongisi
matondi mpo na yango. Kasi, Nkolo, nazali na nse ya nzete ya
jené, na mpokwa oyo. Nazali komituna: “Mpo na nini bazali
kobóngola mitema te? Mpo na nini Amerika oyo ekoki komona
yango te, Nkolo?” Biyokeli na ye ekómi kilo mingi? Lingomba
ekómi mpenza ebongiseli, ekémbi mingi? Pe balingi koyokana te.
Balingi kosala elokomoko te, bobele kotónga.
148 Kasi nandimi mpenza, na mpokwa oyo, ndenge esalemaki
na Eliya, na nse ya nzete, ete Otikali na bato nkóto nsambo,

baoyo bafúkameli Baala te. Ozali na basantu mingi na mokili
lelo, baoyo bazali kozela Boyei na Nkolo.
149 E Nkolo, yokela biso mawa. Meká biso, pe tia biso na kiló ya
emekeli na Yo. Pe soki tomonani ete tozali pépélé, E Nkolo, na
bongo, pétola biso na masumu na biso. Pe kómisa biso lolenge
Olingi biso kozala. Kokisa yango mpo na moto moko na moko na
losambo oyo.Mpo tosengi yango naNkombo naYesu. Amen.
150 Sikawa ekómi ntango ya elámbo. Tobondeli ete Nzambe
ápambola bino sikawa. Baoyo nyonso basengeli kokende, pe
balingi kolia elámbo te, tokutana awa mokolo ya misato na
mpokwa, tokoyangana lisusu.
151 Bóbosana te kobondela mpo na ngai. Nakozala na bosenga
na yango sikawa. Na mikolo moke ezali koya, nakozala na
bosenga ya mabondeli. Sikawa, bózua yango na eyóngi mpenza,
bótia ngai na mitema na bino pe bóbondela mpo na ngai. Nazali
na bosenga ya mabondeli na bino. Nasengeli kozua mikáno oyo
ekoki kozala na motuya mpo na milimo nkóto na nkóto ya bato.
Eloko moko esengeli kosalema. Nakendeki mosika mpenza, na
makasi na ngai moko. Na—nasengeli kozua emononeli kouta na
Nzambe, mpo na ngai moko. Akotalisa ngai makambo ya bato
mosusu, kasi na—nasengeli kozua elokomokompo na ngaimoko.
Nazali na bosenga na yango. Bóbondela mpo na ngai. Akotinda
yango soki bobondeli mpenza.
152 Ezalaki ngai kotámbola na motuka, lelo, nazalaki kobwaka
miso epai na epai. Nakómaki kino na ndako na yo, Ndeko
Roy. Kasi naboyaki kokota; motuka moko ezalaki libanda
wana. Nasengeli koya kotala yo ná Ndeko mwasi Slaughter.
Tozalaki kotámbola, ngai ná Meda. Nalobaki: “Ee, tokozonga
na sima mwa moke,” kasi likambo moko ekangaki ngai pe
nazongaki te. Ntango nazalaki kotámbola, na motuka, na
nzela, nazalaki kokanisa: “E Nzambe, likambo moko esengeli
kosalema. Esengeli na ngai kosimba Yo esikamoko.”
153 Ntango ezali koleka noki. Bu—butú ebandi koínda. Ntango
ya suka yango oyo, miníti moko liboso na minwí. Bozali komona
bozali ya moyini, koningana, komiyoka mabe, mitema likolo-
likolo, kobendana na mokili, kasi bozali koyeba te ete yango nde
kosambisama na bino. Bomoni? Oh! la la! Tómata likolo, sikawa,
námapapú lokola mpongo, tópumbwa kino namaboko na Ye oyo
azali motindo moko lobi, lelo, pe libela.
154 Sikawa, baoyo nyonso balingi kotikala mpo na elámbo,
tokosepela kozala na bino na ntango oyo ya bosangani.
155 Sikawa, bózua Bakolinti ya Liboso, nakanisi, mokapo ya
11, yango. Na bongo, nalingi ete ótánga yango sikawa, Ndeko
Neville, soki olingi. [Ndeko Neville atángi Bakolinti ya Liboso
11:23-32.—N.D.E.]



OZALI KOSALA NINI AWA? 23

Mpo ete yango ezuaki ngai epai na Nkolo pe epesaki
ngai bino ezalaki ete, na butúwana ekabamaki ye, Nkolo
Yesu akamataki lípa:
Pe esili ye kotonda, abuki yango, alobi ete, Oyo ezali

nzoto na ngai mpo na bino: bósalaka boye mpo na
kokanisa ngai.
Bobele bongo na kopo, sima na kolia, alobi ete, Kopo

oyo ezali kondimana na sika kati na makila na ngai.
Bósalaka boyembala nambala ekomela bino yangompo
na kokanisa ngai.
Mpo mbala na mbala ekoliaka bino lípa oyo pe

ekomelaka bino kopo, bozali kosakola kufa na Nkolo
kino ekoya ye.
Boye soko nani akolia lípa soko akomela kopo na

Nkolo na motindo mobongi te, azali na ekweli na ntina
na nzoto pe na makila na Nkolo.
Tika ete moto ámimeka ye mokompenza pe bongo ália

lípa pe ámela kopo.
Mpamba te ye oyo akoliaka pe akomelaka, akomiliela

pe akomimelela ekweli, soko akososola nzoto na Nkolo
te.
Yango wana mingi kati na bino bazali na bolembu pe

na maláli pe bamosusu basili kokufa.
Soko nde tokomisosola, tokozua ekweli te.
NdewanaNkolo akosambisa biso, tozali kozua etúmbu

boye ete tókweisama esika moko na mokili te.
156 Oyo ezali na ntina ya kolimbola te. Ezali bobele boye: “Soki
tolei pe tomeli na motindo mobongi te, tolei pe tomeli ekweli na
biso moko, soki tososoli nzoto na Nkolo te. Yango wana mingi
bazali na bolembu pe na bokono kati na bino, pe mingi bakufi,”
bomoni, ntango toyaka kolia elámbo.
157 Moklisto nyonso asengeli kolia elámbo. Ezali lotómo na bino.
Ezali kotalisamakambo polele. Bomoni? Yesu alobaki: “Soki olei
yango te, okozua likabo elongo na ngai te.” Bomoni?
158 “Kasi ye oyo akolia pe akomela na motindo mobongi te,
akolia pe akomela ekweli na ye moko.” Elingi koloba, soki ozali
naino libanda na mokili, pe ozali kosala makambo ya mokili, pe
bato bazali komona yo kolia elámbo, ozali kosala mabe. Ozali
bobele komiyokisa nsóni. Pe ekosala yo moko mabe. Ezali te ete
ekosala Nzambe mabe. Ekosala mabe na yo. Yango wana moto
asengeli komitala malamu.
159 Pe liboso na biso kobelema na ntango ya búle oyo, sénga na
Nzambe átala kati na bomoi na ngai malamu. Pe soki nasalaki
likambo moko oyo ezali malamu te, limbisa ngai mpo na yango.
Na—nalingi kosala yango te. Nakobongisa yango soki Amonisi

ngai yango. Pe nakosenga ndenge moko mpo na bino. Alobaki:
“Ntango bosangani, bózelanaka.” Elingi koloba: “Bózelanaka,
moko namoko, pe bóbondelaka bamokompo na bamosusu.”
160 Tolingi kolia elámbo oyo. Kasi soki tolei yango te, tozali na
likabo elongo na Ye te. Yango nde likambo Alobaki. Ya liboso…
To, Santu Yoane, mokapo ya 6.
161 Sikawa tóbondela. Bóbondela mpo na ngai, na kimia, wana
ngai nazali kobondela mpo na bino.
162 [Ndeko Branham abondeli na nse ya mongongo, wana
losambo bazali kobondela na kimia—N.D.E.] Nabóndeli ete
Ólimbisa biso, na nzela na kondima. Tika ete Molimo na Yo, E
Nzambe, éyá. Nabóndeli ete Ólimbisa biso bikweli nyonso na
biso epai na bato. Limbisa.
163 E Nkolo, yóka libondeli na biso. Oyo nde libondeli na
biso mpo na bolimbisi, Nkolo. Tosengi bolimbisi. Tosengi
mawa. Limbisa biso, Nkolo. Ndenge ekomami na Liloba na
Yo: “Limbisa biso mabe na biso, lokola biso tokolimbisa baoyo
basalelaki biso mabe. Pe salisa biso tókweya na komekama te,
kasi bikisa biso na mabe. Mpo ete bokonzi, pe nguya, pe nkembo
ezali ya Yo, libela. Amen.”

Nandimi ete bozali na yango mingi mpenza… 

